
Xalq qəzeti 4 oktyabr 2025-ci il, şənbə 11ZƏFƏR YOLU

Cəbrayıl – azadlığına qovuşmuş 
ilk Qarabağ şəhərimiz
'�şPənin P�TDYiPəWini TÕrPÕş şDnlÕ TələEə 

Prezident İlham Əliyev 2020-ci il 
oktyabrın 4-də Cəbrayıl şəhəri və ra-
yonun 9 kəndinin işğaldan azad edil-
məsi münasibətilə xalqa müraciə-
tində bu əlamətdar tarixi hadisədən 
dörd il əvvəl uğurlu əməliyyatla azad 
edilən yüksəkliklərin Cəbrayıl rayo-
nunun Cocuq Mərcanlı kəndinin ye-
nidən qurulmasına şərait yaratdığı-
nı, qısa dövr ərzində burada müasir 
qəsəbə salındığını və məskunlaşma 
aparıldığını bildirdi. 

Dövlətimizin başçısı vurğuladı ki, Co-
cuq Mərcanlının düşməndən alınması və 
burada hər cür şəraiti olan müasir yaşayış 
sahəsi yaradılması xalqımızın yenilməz ira-
dəsinin rəmzi idi. Eyni zamanda, bu, həm də 
Azərbaycan xalqının heç vaxt işğalla barış-
mayacağını göstərdi və keçmiş məcburi köç-
künlərimizdə işğal edilmiş digər torpaqlara 
qayıdış əminliyini daha da möhkəmlətdi. 

Ölkə rəhbəri xalqa müraciətində bildirdi 
ki, Cəbrayıl rayonunun böyük hissəsinin və 
Cəbrayıl şəhərinin azad edilməsi xüsusi əhə-
miyyət daşıyır. Artıq bir həftədir ki, Azər-
baycan öz ərazi bütövlüyünün bərpası uğ-
runda mübarizə aparır. Döyüş meydanında 
əsgər və zabitlərimiz qəhrəmanlıq göstərir, 
düşmənə sarsıdıcı zərbələr endirir, işğalçı-
nı yerinə oturdur, onları canı-qanı bahasına 
torpaqlarımızdan qovur. 

Prezident İlham Əliyev Vətən mühari-
bəsinin gedişinə də toxunaraq bu gün xalqı-
mızın və dövlətimizin yeni şanlı tarixinin 
yazıldığını, tarixi ədalətin bərpa edildiyini 
diqqətə çatdırdı: “dünki Qarabağ torpağı 
bizim əzəli tarixi torpağımızdır. Azərbaycan 
xalqı əsrlər boyu bu torpaqlarda yaşayıb, 
yaradıb, qurub, tikib. Ancaq uzun illər ər-
zində – 30 ilə yaxındır ki, erməni cəlladları 
torpağımızı işğal edib, bizim bütün tarixi, 
dini, mədəni abidələrimizi darmadağın edib 
dağıdıblar”.

Dövlətimizin başçısı sözügedən müra-
ciətində sabaha böyük ümidlə baxdığını, 
Vətən savaşının qalibiyyətlə başa çatacağı-
nı, işğalçının yerlə bir etdiyi bütün şəhərlə-
rin, kəndlərin bərpa olunacağını da əminlik-
lə vurğuladı. Bu fikrin səsləndirilməsindən 
ötən müddətdə Qarabağ və Şərqi Zəngə-
zurda geniş miqyaslı bərpa – quruculuq 
layihələri gerçəkləşdirilib, xalqımızın da-
ğıdılan, sıradan çıxarılan tarixi-mədəni irsi-
nin böyük hissəsi dirçəldilib. İşğaldan azad 
edilən bölgələr canlandırılıb, düşmənin sax-
talaşdırdığı tarixi adlarımız bərpa olunub. 

Prezident İlham Əliyev xalqa müraciə-
tində daha sonra dedi: “Bu gün Azərbaycan 
xalqı, eləcə də cəbrayıllılar, əlbəttə ki, se-
vinc içindədirlər. Dünən bizim qədim yaşa-
yış yerimiz – Suqovuşan qəsəbəmiz işğal-
dan azad edildi. Bütün Azərbaycan xalqı bu 
tarixi hadisəni qeyd edirdi, bir-birini təbrik 
edirdi, göz yaşlarını saxlaya bilmirdi. Bu, 
sevinc göz yaşlarıdır. 1990-cı illərin əvvəl-
lərində də Azərbaycan göz yaşlarını töküb. 
Ancaq o, məğlubiyyət göz yaşları idi, o, fa-
ciə göz yaşları idi...”.

Dövlətimizin başçısı sözügedən müra-
ciətində digər qaçqın və məcburi köçkün 
soydaşlarımıza üz tutaraq onların da tezliklə 
həsrətinə son qoyulacağını, dədə-baba tor-
paqlarına güc yolu ilə qaytarılacağını bildir-
di. Ali Baş Komandan fikrinin davamında 
bu məsələnin uzun illər danışıqlar yolu ilə 

həll olunmasını istədiyini, bu məsələdə sə-
bir, təmkin göstərildiyini xatırlatdı. 

Ölkə rəhbəri danışıqlarda Azərbayca-
nın həmişə ədalətli mövqedə dayandığını, 
haqqımızın tələb olunduğunu, başqasının 
torpağına heç vaxt göz dikmədiyimizi də 
vurğuladı: “ Demişik ki, bu, bizimdir, xalqı-
mızındır, millətimizindir, bizə qayıtmalıdır, 
danışıqlar yolu ilə qayıtmalıdır. Amma bu 
danışıqlar faktiki olaraq münaqişənin don-
durulmasına gətirib çıxarmışdır. Yəni, buna 
hesablanmışdır. Otuz il ərzində danışıqlar 
gedə bilərmi"� Otuz il ərzində Azərbaycan 
xalqını belə vəziyyətdə saxlamaq olarmı"� 
Otuz il ərzində biz ümidlə yaşayırdıq ki, 
beynəlxalq birlik bu məsələni həll edəcək. 
Bu məsələnin həlli ilə məşğul olan ölkələr, 
beynəlxalq təşkilatlar öz sözünü deyəcək. 
Dünyanın ən ali beynəlxalq orqanı – BMT 
Təhlükəsizlik Şurası öz qətnamələrinin ye-
rinə yetirilməsi üçün səy göstərəcək. Bu qət-
namələr 27 ildir kağız üzərindədir”. 

Bəli, Azərbaycan 27 il ərzində – danışıq-
ların bütün dövrlərində konstruktiv mövqe 
tutub, ədalətli mövqe nümayiş etdirib. Bu-
nun müqabilində isə ədalətsizliklə üzləşib, 

təcavüzkar daha da azğınlaşıb. İşğalçının 
tamahı isə daha da böyüyüb, dədə-baba 
torpağımıza göz dikib. Nəticədə işğal etdi-
yi bütün yaşayış məntəqələrini qondarma 
“Dağlıq Qarabağ respublikası”na aid edib, 
hazırladığı yeni xəritələrdə tapdaq altına 
saldığı bütün torpaqları keçmiş Dağlıq Qa-
rabağın ərazisi kimi göstərib. Daha sonra isə 
bir qarış torpağı Azərbaycana qaytarmaya-
cağını həyasızcasına bəyan edib. 

Əlbəttə, bütün bu qeyd olunanlar da-
nışıqlar mövzusuna zidd idi. Başqa sözlə, 
aparılan danışıqlarda Azərbaycanın əsas 
ümidverici məqamı açıq – aydın diqqətə 
çatdırılırdı. Yəni işğal edilmiş torpaqların 
sülh yolu ilə mərhələli şəkildə sahibinə – 
Azərbaycana qaytarılması əsas şərt idi. Belə 
ki, ilk mərhələdə 5, daha sonra isə 2 rayo-
nun qaytarılması, məcburi köçkünlərin bu 
əraziyə – keçmiş Dağlıq Qarabağa, eləcə də 
Şuşaya köçürülməsi qarşıya mühüm vəzifə 
kimi qoyulurdu. Bu, beynəlxalq hüququn 
bütün normalarına uyğun olan ədalətli bir 
mövqe idi. Amma son nəticədə danışıqlar-
da irəli sürülən belə bir dinc, eyni zamanda, 
ədalətli yolun, necə deyərlər, qulaqardına 
vurulduğu göründü. 

Prezident İlham Əliyevin xalqa mü-
raciətində deyildiyi kimi, Ermənistan bu 
yolla xalqımızın iradəsini sındırmaq istəyir-
di. Eyni zamanda, Azərbaycana qarşı yeni 
müharibəyə başlamaq istəyi də açıq aşkar 
nəzərə çarpırdı. Bunu Vətən müharibəsindən 
əvvəl yaranmış vəziyyət də aydın göstərir-
di. Belə ki, 2020-ci ilin iyul ayında heç bir 
səbəb olmadan Azərbaycanın Tovuz şəhəri 
və digər yaşayış məntəqələri atəşə tutuldu, 
hərbçilərimiz, mülki vətəndaşlarımız həlak 
oldu. Bundan başqa, avqustda ərazimizə di-
versiya qrupu göndərildi və o qrupun başçısı 
zərərsizləşdirildi. Saxlanılan zaman isə terror 
aktları törətmək üçün göndərildiyini bildirdi. 

Həmin günlərdə Ermənistanın baş nazi-
ri çıxışlarında cəfəng fikirlər də ortaya atır, 
tarixi saxtalaşdırır, öz xalqını, beynəlxalq 
ictimaiyyəti aldatmağa çalışırdı. Bir il əv-
vəl isə o, “Qarabağ Ermənistandır və nöqtə” 
deməklə bütün danışıqlara zərbə vurmuş, 

bu prosesin mənasızlığını bir daha təsdiqlə-
mişdi. Danışıqların formatını dəyişdirmək 
cəhdləri – “Qondarma, oyuncaq xunta reji-
mi ilə Azərbaycan danışıqlar aparmalıdır” 
sözləri isə işğalçının Azərbaycana qarşı mə-
ram –məqsədini aydın ifadə edirdi. Dövlə-
timizin başçısı bu hərəkətlərlə bağlı Minsk 
qrupunun həmsədr ölkələrinə, həmsədr olan 
səfirlərə, digər beynəlxalq təşkilatlara, Av-
ropa İttifaqının nümayəndələrinə dəfələrlə 
məlumat verdi, Ermənistana təsir göstərmə-
yin, sanksiyalar tətbiq etməyin zəruriliyini 
diqqətə çatdırdı. 

Dövlətimizin başçısı qeyd edilən yuxa-
rıdakı fikirlə bağlı müraciətində dedi: “Əgər 
güclü təsir olmasa, Ermənistan daha da az-
ğınlaşacaq, daha da quduracaq, yeni iddialar 
ortaya atacaq. Eşitmədilər məni. Mən istə-
yirdim bu məsələ sülh yolu ilə həll olunsun. 
Eşitmədilər. Hesab edirdilər ki, Azərbaycan 
xalqı və mən – Azərbaycan Prezidenti bu 
vəziyyətlə barışacağam"� Hesab edirdilər ki, 
bizim müqəddəs şəhərimiz olan Şuşa erməni 
tapdağında qalacaq, mən bununla barışaca-
ğam"� Azərbaycan xalqının tarixinə zərbə 
vuran erməni cəlladları ilə biz danışıqlarmı 

aparmalıyıq" Azərbaycan xalqı təhqir edil-
di, Şuşada qondarma rejimin başçısı özünə 
“andiçmə mərasimi” keçirmişdir. Baxım 
görüm, indi andiçmə mərasimi harada ke-
çiriləcək, yas mərasimini keçirəcək� İndi 
qaçıb siçan kimi gizlənib. dıxsın ortalığa� 
Ermənistanın baş naziri gedib Şuşada, Cıdır 
düzündə rəqs edir, hesab edir ki, biz bununla 
barışacağıq"� Səhv edir� Heç vaxt biz bu-
nunla barışmayacağıq”. 

Ermənistanın həyasızlığı bütün bunlarla 
kifayətlənmirdi. Azərbaycan lideri yuxarıda 
adı çəkilən müraciətində o dövrdə qondarma 
“Dağlıq Qarabağ respublikası”nın parlamen-
tinin Şuşaya köçürülməsini haqlı olaraq xalqı-
mızı təhqir etmək cəhdi kimi bildirir, Cəbra-
yıla Ermənistandan yeni yolun çəkilməsi və 
orada qanunsuz məskunlaşma aparılacağı 
vədini bağışlanmaz hal kimi vurğulayaraq de-
yirdi: “Livandan, başqa yerlərdən erməniləri 
gətirirlər, köçürürlər bizim qədim şəhərimizə, 
Şuşada yerləşdirirlər, televiziyada göstərirlər, 
beynəlxalq konvensiyaları pozurlar, Cenev-
rə Konvensiyasını tapdalayırlar. Bunlara söz 
deyən var"� Tapşırıq vermişəm bütün bizim 
xarici diplomatik orqanlara – məsələ qaldı-
rın, BMT-də, ATƏT-də, Avropa İttifaqında, 
başqa təşkilatlara, deyin ki, bu, qanunsuzdur� 
Qanunsuz məskunlaşma cinayətdir� Buna 
reaksiya oldu"� Minsk qrupu bir açıqlama 
verdimi"� Vermədi� Avropa İttifaqı verdimi"� 
Vermədi� Dedi ki, bu, bizi maraqlandırmır. 
Maraqlandırmırsa, indi də maraqlandırmasın. 
İndi nə əl-ayağa düşmüsünüz" İndi nə hoqqa-
lardan çıxırsınız" Azərbaycana qarşı iftiralar 
irəli sürülür, bəzi ölkələr, Avropa ölkələri bizi 
ittiham edirlər. Getsinlər güzgüyə baxsınlar. 
Bu ittihamların heç bir əsası yoxdur ki, kimsə 
imkan verməz Azərbaycan Dağlıq Qarabağı 
fəth etsin. Dağlıq Qarabağ bizimdir, bizim 
torpağımızdır, biz oraya qayıtmalıyıq, qayıdı-
rıq və qayıdacağıq�”


 
 
 
Cəbrayıl işğaldan azad ediləndən sonra 

bu əzəli-əbədi torpağımızda tikinti-qurucu-
luq, abadlıq layihələrinin icrasına başlandı. 
Prezident İlham Əliyev tərəfindən 2023-cü 
il mayın 4-də Horovlu kəndinin təməli qo-
yuldu . Dövlətimizin başçısı ötən il oktyab-
rın 3-də isə həmin kənddə fərdi evlərin və 
sosial obyektlərin tikintisi ilə tanış oldu. O 
vaxt Cəbrayıl şəhərində Mehdi Mehdiza-
də adına 60 şagird yerlik tam orta məktəb 
binası istifadəyə verildi. “Hicaz quşçuluq” 
müəssisəsinin damazlıq yumurta istehsalı 
fabrikinin tikintisinə başlanıldı. Azərbay-
can liderinin iştirakı ilə “Azərsun Holdinq” 
MMC-nin alkoqolsuz içki məhsulları is-
tehsalı kompleksinin təməli qoyuldu. Tam 
istehsal gücü ilə fəaliyyətə başladıqdan 
sonra bu kompleksdə dövlətimiz tərəfindən 
imzalanan “Azərbaycan Respublikasının iş-
ğaldan azad edilmiş ərazilərinə Böyük Qa-
yıdışa dair Dövlət Proqramı” çərçivəsində 
Cəbrayıl şəhərinə qayıdacaq 300-ə yaxın 
sakinin işlə təmin ediəcəyi bildirildi. 

Zəngin iqtisadi resursları, təbii ehtiyat-
ları, enerji mənbələri, yeraltı metal filizi 
yataqları, termal suları, tikinti materialla-
rı üçün xammal bazası, nəqliyyat-tranzit, 
turizm imkanları investorların Cəbrayıla 
marağını artırıb. Rayonun Qarabağ regio-
nundakı strateji coğrafi mövqeyi, Qarabağla 
digər bölgələrin qovuşuğunda yerləşməsi və 
infrastruktura çıxış imkanları ilə bu yerin 
gələcəkdə bölgənin sənaye mərkəzinə çev-
rilməsi imkanları genişlənib. “Araz Vadisi 
İqtisadi Zonası” Sənaye Parkının yaradılma-
sı da məhz bu məqsədə xidmət edib. 

Xatırladaq ki, dövlətimizin başçısının 
2021-ci il 4 oktyabr tarixli fərmanına əsasən 
İqtisadi Zonaların İnkişafı Agentliyinin 
idarəçiliyində Cəbrayıl rayonunda “Araz 
Vadisi İqtisadi Zonası” Sənaye Parkı yaradı-
lıb. Sənaye parkının əsas fəaliyyət istiqamə-
ti kimi burada logistika və ticarət mərkəzi, 
anbar kompleksləri, topdan və pərakəndə 
satış obyektləri, gömrük, yanacaqdoldur-
ma, avtomobil və digər texnikaların təmiri 
məntəqələrinin yaradılması planlaşdırılıb.

Vaqif BAYRAMOV 
XQ

2020-ci il sentyabrın 27-də Ermənistan silahlı qüvvələrinin cəbhəbo-
yu törətdiyi genişmiqyaslı təxribatlara cavab olaraq Azərbaycan Ordu-
su əks-hücum əməliyyatına başladı. Vətən müharibəsi 30 illik işğala son 
qoyan şanlı Qələbə ilə nəticələndi. Müzə൵ər Ali Baş Komandan İlham 
 Əliyevin rəhbərliyi ilə qazanılan möhtəşəm Zəfər Azərbaycan tarixinə qızıl 
hərÀərlə yazıldı.

Vətən müharibəsinin 
xronikası: 4 oktyabr

Zəfər marafonunun 8-ci günü

– “Bu gün Azərbaycan ordusu Cəbra-
yıl şəhərini və rayonunun bir neçə kən-
dini işğaldan azad etmişdir. Eşq olsun 
Azərbaycan ordusuna� Qarabağ Azərbay-
candır�” Prezident, Ali Baş Komandan 
İlham Əliyev bu barədə özünün rəsmi 
“Twitter” səhifəsində paylaşım edib.

– Prezident İlham Əliyev xalqa mü-

raciət edib: “Bu gün Cəbrayıl şəhəri və 
Cəbrayıl rayonunun doqquz kəndi işğal-
dan azad edildi. Bu tarixi hadisə münasi-
bətilə bütün Azərbaycan xalqını ürəkdən 
təbrik edirəm. Cəbrayıl rayonunun və 
işğal olunmuş digər ərazilərin azad edil-
məsində fəal iştirak etmiş bütün əsgər və 
zabitlərimizi ürəkdən təbrik edirəm. On-
ların qəhrəmanlığı, şücaəti nəticəsində 
bu gün bizim doğma torpaqlarımız bizə 
qayıdıb. Bu qanlı döyüşlərdə həlak olmuş 
bütün şəhidlərimizə Allahdan rəhmət 
diləyirəm, yaralı hərbçilərimizə Allah-
dan şəfa diləyirəm. Uzun illərdən sonra 
Cəbrayıl şəhəri azad edildi. Cəbrayıl bi-
zimdir�”

– Azərbaycan Prezidenti İlham 
 Əliyev “Əl-Ərəbiyə” televiziya kanalı-
na müsahibə verib. Dövlətimizin başçısı 
deyib: “Hadisələrin nəzarətdən çıxdığını 
düşünmürəm, vəziyyət Azərbaycan Or-
dusunun nəzarəti altındadır. Biz hazırda 
hücum əməliyyatını həyata keçiririk, 
bizim məqsədimiz ərazilərimizi azad et-
məkdir. Mən vasitəçilərə təklif etdim və 
Ermənistan xalqına da müraciət etdim ki, 
işğala görə öz hökumətini məsuliyyətə 

cəlb etsinlər və işğalı dayandırsınlar. Er-
mənistan buna razı olarsa, demək olar ki, 
30 il ərzində qanunsuz olaraq öz nəzarə-
tində saxladığı işğal edilmiş əraziləri bo-
şaltmağa başlasa, müharibə dayanacaq. 
Bizə müharibə lazım deyil. 

Biz 1992-ci ildən bəri danışıqlar pro-
sesində iştirak edirdik. Demək olar ki, 
bu 30 il ərzində danışıqlar masasında 
sıfır irəliləyiş olmuşdur. Ermənistan əra-
zilərimizdən qoşunların tam, dərhal və 
qeyd-şərtsiz çıxarılmasını tələb edən Bir-
ləşmiş Millətlər Təşkilatının qətnamələ-
rini icra etmək istəmirdi. Əksinə, onların 
hərbi-siyasi rəhbərliyi yeni torpaqları 
işğal etməyə cəhd edirdi. Onlar Azərbay-
cana qarşı hücuma keçməyə cəhd edir-
dilər və iyul ayında onlar faktiki olaraq 
yeni hərbi hücuma keçdilər. Beləliklə, biz 
özümüzü, insanlarımızı müdafiə etməli 
idik və dünyanın bütün ölkələri tərəfin-
dən tanınan, Azərbaycanın beynəlxalq 
səviyyədə tanınan ərazi bütövlüyümüzü 
bərpa etməli idik”.

 – Prezident İlham Əliyev rəsmi 
“Twitter” səhifəsində paylaşım edib. 
Paylaşımda qeyd edilib:”Bu gün Cəb-
rayıl rayonunun Karxulu, Şükürbəyli, 

dərəkən, Daşkəsən, Horovlu, Mahmud-
lu, Cəfərabad, Yuxarı Maralyan, Decal 
kəndləri işğaldan azad edilmişdir. Eşq 
olsun Azərbaycan ordusuna� Qarabağ 
Azərbaycandır�”

– Ali Baş Komandan, Prezident İlham 
Əliyev oktyabrın 4-də Birlik komandirlə-
rini – general-mayor Mayis Bərxudaro-
vu, general-mayor Hikmət Mirzəyevi və 
onların rəhbərlik etdikləri şəxsi heyəti 

Cəbrayıl şəhərinin və rayonunun 9 kəndi-
nin işğaldan azad olunması münasibətilə 
təbrik edib. Bu barədə Prezidentin Mət-
buat Xidməti məlumat yayıb. Dövləti-
mizin başçısı onlara tapşırıq verib ki, Ali 
Baş Komandanın təbriklərini korpusların 
bütün şəxsi heyətinə çatdırsınlar. Mayis 
Bərxudarov və Hikmət Mirzəyev Ali Baş 
Komandana öz təşəkkürlərini bildirib, 
Prezidenti əmin ediblər ki, qarşıya qo-
yulmuş bütün vəzifələri bundan sonra da 
şərəflə yerinə yetirəcəklər.

– Azərbaycan Respublikasının Birin-
ci vitse-prezidenti Mehriban Əliyeva rəs-
mi “Instagram” səhifəsində ordumuzun 
cəbhədə qazandığı qələbələrlə bağlı pay-
laşım edib. Paylaşımda deyilir: “Bütün 
Azərbaycan xalqını və bizim qələbələ-
rimizə sevinən hər kəsi səmimi qəlbdən 
təbrik edirəm. Vətən yolunda canından 
keçmiş qəhrəman şəhidlərimizə Allah 
rəhmət eləsin� Uca Tanrı ordumuzu, 
xalqımızı, Vətənimizi və Prezidentimizi 
qorusun� Qarabağ Azərbaycandır�”

 – Azərbaycanın Milli Qəhrəmanı 
Mübariz İbrahimovun 2010-cu il iyunun 
18-də təkbaşına döyüşərək xeyli say-

da düşmən qüvvəsini məhv etdiyi posta 
Azərbaycan Bayrağı sancılıb. Müdafiə 
Nazirliyinin mətbuat xidmətindən bildi-
riblər ki, artıq həmin postda Azərbaycan 
Bayrağı dalğalanır. 

– Müdafiə Nazirliyinin məlumatına 
görə, əks-hücum əməliyyatları çərçivə-
sində gedən şiddətli döyüşlər zamanı 
qoşunlarımızın şəxsi heyətinin şücaəti 
nəticəsində Tərtər rayonunun Suqovuşan 
və Talış yaşayış məntəqələri, Füzuli ra-
yonunun Aşağı Əbdürrəhmanlı kəndləri 
işğaldan azad olunub. Suqovuşan-Ağ-
dərə istiqamətində gedən döyüşlər za-
manı düşmənin 77-ci tank taborunun 4 
tankı məhv edilib, 3 tankı isə qənimət gö-
türülüb. Ermənistan silahlı qüvvələrinin 
Ağdərə istiqamətində yerləşən 5-ci dağ 
atıcı alayının müdafiə sahəsinə ordumuz 
tərəfindən artilleriya zərbələrinin endiril-
məsi nəticəsində alayın 4 ədəd avtomobil 
texnikası məhv edilib. Düşmənin şəxsi 
heyəti arasında çoxlu sayda ölən və yara-
lanan var. Həmin alayın bir neçə bölmə-
sinin şəxsi heyəti döyüş mövqeyini tərk 
edərək qaçıb.

Mustafa .AMAL 

